
Avqustun 26-da Azərbaycan Respublikasının Prezidenti İlham Əliyev və birinci xanım
Mehriban Əliyeva Şamaxı rayonunda Heydər Əliyev Fondunun təşəbbüsü ilə inşa olunan
Dəmirçi Arxeologiya Muzeyinin açılışında iştirak ediblər.

Muzeydə yaradılan şəraitlə tanış olan Prezident İlham Əliyevin və birinci xanım Mehriban
Əliyevanın diqqətinə çatdırılıb ki, muzey binasının inşasına bu ilin fevralında başlanılıb.
Yüksək səviyyədə həyata keçirilən tikinti işləri avqustda başa çatdırılıb. Birmərtəbəli bina
açıq və qapalı ekspozisiya zallarından, iki yardımçı otaqdan ibarətdir. Buradakı açıq muzey
xüsusilə diqqəti cəlb edir. 

Həmin gün Azərbaycan Respublikasının Prezidenti İlham Əliyev və birinci xanım Mehriban
Əliyeva yeni salınan Dəmirçi-Lahıc avtomobil yolunun da açılışında iştirak ediblər.

Avqustun 26-da Azərbaycan Respublikasının Prezidenti İlham Əliyev və birinci xanım
Mehriban Əliyeva İsmayıllı rayonunun Lahıc qəsəbəsində yeni inşa olunan tam orta məktəb
binasının açılışında və Lahıc qəsəbəsinə təbii qazın verilməsi mərasimində də iştirak ediblər.

Həmin gün Azərbaycan Respublikasının Prezidenti İlham Əliyev və birinci xanım
Mehriban Əliyeva Şamaxı Safari Parkında olublar.

Rəsmi xronika

    Muxtar respublikamızın füsunkar
gözəllikləri ilə gözoxşayan Ordubad
rayonu qədim tarixə malik olan
bölgələrimizdən biridir. Buradakı
abidələr, qədim insan məskənləri,
ayrı-ayrı ərazilərdən əldə olunan
maddi-mədəniyyət nümunələri də
bunu sübut edir. Son illərdə rayonda
həyata keçirilən genişhəcmli tikinti -
quruculuq işləri bölgənin simasına
yeni ab-hava gətirməklə tarixiliyin
və müasirliyin vəhdətini yaradıb.
Bu isə ordubadlıların qurub-yarat-
maq əzminə öz müsbət təsirini gös-
tərib, onları doğma yurd yerinə
daha sıx tellərlə bağlayıb. Həmçinin
buraya turist axınını gücləndirib.
    Cari ildə də rayonda quruculuq
işləri sürətlə davam etdirilir. Bu
tədbirlərdən müxtəlif sahələrə pay
düşüb. Rayon mərkəzində bir neçə
aydır ki, rayon İcra Hakimiyyətinin
və şəhər inzibati ərazi dairəsi üzrə
nümayəndəliyin, eləcə də 24 mən-
zilli yaşayış binalarında sürətli iş
ahəngi ilə rastlaşırıq. 
    Rayon İcra Hakimiyyətinin yer-
ləşəcəyi binada qapı və pəncərələrin,
çardağın, daxili arakəsmələrin ye-
nilənməsi işləri həyata keçirilir. Bi-
nanın fasadının da sıradan çıxmış
suvaq örtüyü sökülərək yeni suvaq
çəkilir. İnşaatçılar gördükləri işin
keyfiyyətli olmasını diqqət mərkə-
zində saxlayır, obyektin vaxtında
təhvil verilməsi üçün yaradılmış
şəraitdən səmərəli istifadə edirlər.
    Səməd Vurğun küçəsindəki Or-
dubad şəhər inzibati ərazi dairəsi

üzrə nümayəndəliyin binası
da yenidən qurulur. Nax-
çıvan Muxtar Respublikası
Dövlət Şəhərsalma və Ar-
xitektura Komitəsinin sifa -
rişi ilə “Gəmiqaya Hol-
dinq”in inşaatçılarının ça-
lışdığı bu binada çardaq
örtüyü yenilənib, pəncərə-
lər daha keyfiyyətliləri ilə əvəzlənib.
Binanın ətrafında istinad divarları
ucaldılıb, yöndəmsiz tikililər sökülüb.
Yaxınlıqdakı məişət xidməti evinin
ətrafı da səliqə-sahmana salınıb. 
    Ordubad şəhərinin “İstanbul”
küçəsində “Cahan İnşaat” Məhdud
Məsuliyyətli Cəmiyyətinin inşaat-
çıları tərəfindən sakinlərin mənzil-
məişət şəraitinin yaxşılaşdırılması
məqsədilə həyata keçirilən 24 mən-
zilli 5 mərtəbəli yaşayış binasında
əsaslı təmir işləri yekunlaşmaq üz-
rədir. Binanın çardağı, pəncərə və
qapıları yenilənib, fasada suvaq üz-
lük çəkilib. Hazırda binanın ətrafında
səliqə-sahman və abadlıq işləri apa-

rılır. Bütün bunlar rayon mərkəzinin
simasına əlavə çalarlar gətirəcək. 
    Muxtar respublikada quruculuq
tədbirlərinə start veriləndən qədim
diyarımızın kənd yaşayış məntəqə-
ləri öz simasını əsaslı surətdə dəyi-
şib. Belə tədbirlər Ordubad rayonunu
da əhatə edir. Qürurverici haldır ki,
bu gün bölgənin əksər kəndləri
müasirlik donundadır və belə ün-
vanlarda kompleks qurucu luq işləri
həyata keçirilib. 
    Dəstə kəndi Ordubad rayonunun
iqtisadiyyatının gücləndirilməsində
mühüm rolu olan ən böyük yaşayış
məntəqələrindən biridir. Burada
kənd təsərrüfatının müxtəlif sahələri

inkişaf etdirilir. Artıq bu ya-
şayış məntəqəsinə də kom-
pleks quruculuq tədbirlərin-
dən pay düşüb. Bir neçə aydır
ki, kənddə yeni məktəb, kənd
və xidmət mərkəzləri və hə-
kim ambulatoriyası üçün yeni
binalar inşa edilir. Bu təd-
birlər Naxçıvan Muxtar Res-

publikası Dövlət Şəhərsalma və Ar-
xitektura Komitəsi Ordubad Rayon
İdarəsinin inşaatçılarına həvalə olu-
nub. Qısa müddət ərzində zirzəmi
ilə birlikdə 4 mərtəbədən ibarət
olan 900 şagird yerlik məktəb bi-
nasında tikinti işləri başa çatdırılıb,
çardaq hissə qurulub, pəncərələr
salınıb, fasad suvanıb, rabitə və
elektrik xətləri çəkilib. Hazırda
bina daxili ağartma işləri aparılır. 
    Məktəb binasında müəllim və şa-
girdlərin ixtiyarına işıqlı və geniş
sinif otaqları, 2 elektron lövhəli,
2 kompüter, şahmat sinifləri, hərbi
kabinə, idman zalı, zəngin kitab fondu
olan kitabxana, kimya, biologiya, fi-

zika laboratoriyaları veriləcək.
    Kənd adamlarına daha bir qayğı
yaşayış məntəqəsində 2 mərtəbədən
ibarət həkim ambulatoriyası üçün
yeni binanın tikintisidir. Bu obyektdə
fasad və binadaxili suvaq işləri
 görülür. 
    İki mərtəbədən ibarət kənd mər-
kəzində yaşayış məntəqəsində fəa-
liyyət göstərən qurumlar üçün nor-
mal iş şəraiti yaradılacaq. Bu ob-
yektdə də hörgü işləri tamamlanıb,
hazırda inşaatçılar digər tikinti təd-
birlərini həyata keçirirlər. 
    Bir mərtəbədən ibarət xidmət
mərkəzində sakinlərə ticarət və
müxtəlif sahələr üzrə xidmətlər
 göstəriləcək. 
    Onu da qeyd edək ki, obyektlərin
yerləşdiyi böyük ərazidəki həyətyanı
təsərrüfatların divarları yenidən qu-
rulur. Bu da əhali tərəfindən insan-
lara göstərilən dövlət qayğısı kimi
dəyərləndirilir.
    Kompleks quruculuq tədbirləri
çərçivəsində 15 kilometrlik kənd-
arası yollarda yenidənqurma işləri
aparılır. Torpaqbərkitmə tədbirləri
görülür, suayırıcılar inşa olunur. Bu
tədbiri isə Culfa rayonunun yol
 inşaatçıları həyata keçirirlər. 
    Beləcə, muxtar respublikanın
daha bir yaşayış məntəqəsi müasirlik
donuna bürünməkdədir. Bunun üçün
inşaatçılar onlara tapşırılan işin key-
fiyyətlə və vaxtında yerinə yetiril-
məsi üçün yaradılmış şəraitdən sə-
mərəli istifadə etməyə səy göstərirlər. 

- Muxtar MƏMMƏDOv

Ordubad rayonunun quruculuq xəritəsi genişlənir

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Naxçıvan Dövlət Universitetində payız-
qış mövsümünə hazırlıq və qarşıda duran
vəzifələrlə bağlı keçirilən iclası giriş sözü
ilə universitetin rektoru, AMEA-nın müxbir
üzvü Saleh Məhərrəmov açıb. O, avqust
ayının 4-də Naxçıvan Muxtar Respublikası
Ali Məclisində 2018-2019-cu illərin payız-
qış mövsümünə hazırlıq və qarşıda duran
vəzifələrlə əlaqədar keçirilən müşavirədə
ali və orta ixtisas təhsili müəssisələrinin
tədris korpuslarının, idman zallarının, sosial
xidmət mərkəzləri və yataqxanalarının qış
mövsümünə hazırlığı barədə verilən tapşırığı
diqqətə çatdırıb. Qeyd edib ki, bir neçə
ildir, muxtar respublikaya verilən fasiləsiz
enerji, təbii qaz, içməli suya olan tələbatın
ödənilməsi, istilik sistemlərinin qurulması
universitetdə bu sahədə olan çətinlikləri

aradan qaldırıb. 
“Ali təhsil ocağında müasir infra -

strukturun yaradılması və tədrisin key-
fiyyətinin artırılması istiqamətində gö-
rülən işlər muxtar respublikamızda
təhsilin inkişafına göstərilən hərtərəfli
dövlət qayğısının əyani ifadəsidir”,  –
deyən rektor onu da əlavə edib ki, hə-
yata keçiriləcək tədbirlər sayəsində
ali təhsil ocağı payız-qış mövsümündə

heç bir problemlə üzləşməyəcək. 
    Təsərrüfat və xidmət şöbəsinin müdiri
Araz Zalov deyib ki, müşavirədə verilmiş
tapşırıqların icrasının təmin olunması ilə
əlaqədar hər il payız-qış mövsümünə hazırlıq
işlərinin əvvəlcədən görülməsi öz bəhrəsini
verir. Bu, soyuq aylarda yarana biləcək ça-
tışmazlıqların qabaqcadan aşkarlanaraq ara-
dan qaldırılmasını təmin edir. 
    Şöbə müdiri onu da qeyd edib ki, qazan -
xanaların fəaliyyəti, elektrik enerjisi ilə təc-
hizatı, su və kanalizasiya xətlərinin vəziyyəti
reyd briqadası tərəfindən araşdırılır. Vur-
ğulanıb ki, mövsümə qədər görülməsi nə-
zərdə tutulan işlərin vaxtında başa çatdırıl-
ması təmin olunacaq.
     Sonra məruzə ətrafında çıxışlar dinlənilib.

Səadət Əliyeva

Naxçıvan Dövlət Universitetində payız-qış mövsümünə
hazırlığın vəziyyəti müzakirə olunub 

Sayı: 160 (23.071)

28 avqust 2018-ci il, çərşənbə axşamı

    Naxçıvan Muxtar Respublikası Antiinhisar
və İstehlak Bazarına Nəzarət Dövlət Agentliyinin
müvafiq işçi qrupu cari ilin ötən dövrü ərzində
muxtar respublikada fəaliyyət göstərən müəs-
sisələrdə istehsal edilən məhsulların ixrac olu-
nacaq ölkələrə uyğun markalanması, beynəlxalq

idarəetmə standartlarının tətbiqi, zərurət olduqda
həmin məhsulların partiyalarla sertifikatlaşdı-
rılması, təsərrüfat subyektlərinə məxsus əmtəə
nişanlarının məhsul ixrac olunacaq ölkələrdə
Ümumdünya Əqli Mülkiyyət Təşkilatı vasitəsilə
beynəlxalq mühafizəsi üçün tədbirlər icra edib.
Bu məqsədlə “Cahan Sənaye Kompleksi” Məh-
dud Məsuliyyətli Cəmiyyətinin plastik boru,
profil və aksesuarların istehsalı müəssisəsində
İSO beynəlxalq standartları əsasında qurulmuş
keyfiyyəti, ətraf mühiti və müştəri məmnuniy-
yətini idarəetmə sistemləri müzakirə olunub,
müəssisənin ixrac imkanları barədə araşdırmalar
aparılıb.
    Keyfiyyət amilinə xidmət edən araşdırmalar
digər sahələrdə də davam etdirilib. Belə ki,
2 un dəyirmanında istehsal olunan əla növ un
məhsulunun 10 halda laboratoriya analizləri
aparılıb və dəmir mineral tozu ilə zənginləş-
dirildiyi müəyyən edilib.
    Yerli istehsal məhsullarının keyfiyyətinə
nəzarət məqsədilə 190 qida istehsalı müəssi-
səsinə aylıq dövrlər üzrə maarifləndirmə xa-

rakterli baxış keçirilib.
    Alkoqollu içkilər istehsal edən 4 müəssisədə
istehsal olunan arağın, pivənin, likörün və
məhsul istehsalında istifadə edilən suyun
29 halda laboratoriya analizləri aparılaraq key-
fiyyət göstəricilərinin standartların tələblərinə

uyğunluğu müəyyənləşdirilib.
     26 təsərrüfat subyektində istehsal olunmuş
26 halda beton divar daşının sınaqları zamanı
13 halda beton divar daşının həndəsi ölçülərinin
və möhkəmlik həddinin standartın tələblərinə
uyğun olduğu, 2 halda beton divar daşının həndəsi
ölçülərinin, 1 halda möhkəmlik həddinin və
10 halda isə həm həndəsi ölçülərinin, həm də
möhkəmlik həddinin standartın tələblərinə uyğun
olmadığı aşkarlanaraq nöqsanların təkrarlanmaması
üçün təsərrüfat subyektlərinə xəbərdarlıq edilib.
    Bütün bunlarla yanaşı, əhalinin sağlamlığı
məsələlərində sanitar-gigiyenik vəziyyət başlıca
amil kimi götürülərək 206 bərbərxana və
80 gözəllik salonunda da aylıq dövrlər üzrə
maarifləndirmə xarakterli monitorinqlər aparılıb,
aşkar olunan çatışmazlıqlar aradan qaldırılıb.
    Standartların tələblərinə uyğun fəaliyyətin
qurulması məqsədilə 122 təsərrüfat subyektində,
o cümlədən 76 istehsal, 36 ictimai iaşə və
xidmət sahəsi, 10 bərbərxana və gözəllik salo-
nunda təmir işlərinin aparılması təmin olunub.

Xəbərlər şöbəsi

Araşdırmalar keyfiyyət amilinə xidmət edib

     Ziyalı, şəxsiyyət və vətəndaş olaraq kamil-
ləşmənin yolu mütaliədən, kitabxanalardan keçir.
Təsadüfi deyil ki, Azərbaycan xalqının ümummilli
lideri Heydər Əliyev kitabxanaları belə qiymət -
ləndirmişdir: “Kitabxana xalq, millət üçün,
cəmiyyət üçün müqəddəs yer, mənəviyyat, bilik,
zəka mənbəyidir. Ona görə də kitabxanalara
daimi hörmət xalqımızın mədəniyyətini nümayiş
etdirən amillərdən biridir”. Lakin onu da etiraf
edək ki, informasiya əsri olan müasir dövrümüzdə
yeni texnologiyaların inkişafı informasiyaların
növ və mənbə çeşidliliyinə, hüdudsuzluğuna
rəvac verib. Şaxələnən informasiya dünyasında
çap məhsulları öz dəyər və nüfuzunu qorumaq
uğrunda “gözə görünməz müharibə”yə təhrik
edilib. Bu isə müasir dövrümüzdə informasiyanın
axtarışı, seçilməsi, qiymətləndirilməsi bacarığı
tələb edir. Saysız-hesabsız informasiya bollu-
ğundan düzgün yararlanmaq, onu faydalılıq və
zərurilik, obyektivlik əmsalı ilə qiymətləndirə
bilmək pedaqoji prosesdən kənar məqamlarda,
xüsusilə də yeniyetmə və gənclər arasında bəzən
müşkülə çevrilir. Naxçıvan Muxtar Respublikası
Ali Məclisi Sədrinin “Oxunması zəruri olan ki-
tablar haqqında” 2017-ci il 28 avqust tarixli
Sərəncamı bu problemin həlli istiqamətində za-
manında atılmış addım idi. 

Oxunması zəruri olan kitablar

Bu tarixi sənəd ümumi inkişafın mühüm
tərkib hissəsi, aparılan çoxşaxəli ye-

nilikçi islahatların uğurlu məntiqi davamı idi.
Sərəncamı kifayət qədər dərk və icra edə bi-

ləcək mühit və cəmiyyət də artıq yetərincə
formalaşdırılmışdı. Belə ki, son 23 ildə muxtar
respublikada aparılan müasirtipli məktəb qu-
ruculuğu, təhsil müəssisələrinin maddi-texniki
təchizatının gücləndirilməsi, xüsusilə də mək-
təblərdə kompüterləşmə, internetdən istifadənin
təmin olunması, elektron lövhəli siniflərin,
zəngin kitabxanaların yaradılması, ən əsası
isə tədrisdə keyfiyyətin yüksəldilməsi, yeni-
liklərin tətbiqi ən ucqar dağ kəndlərini belə,
əhatə edib. Şagirdlərdə bilik və elmi dünya-
görüşünün inkişafı məqsədilə ümumtəhsil
məktəbləri ilə ali təhsil müəssisələri, AMEA
Naxçıvan Bölməsi, muxtar respublikanın mu-
zeyləri ilə interaktiv dərslərin təşkili, alim-
ziyalılarımızın məzunu olduqları məktəblərdə
nümunəvi dərslər keçmələri, müasir ali təhsil
strukturunun formalaşması, ali və orta ixtisas
təhsili müəssisələrində ixtisasların müvafiq
təşkilatlara hamiliyə verilməsi elmi inkişafa
dövlət qayğısının təzahürüdür. 
     Qeyd etmək yerinə düşər ki, mütaliə mədə-
niyyətinin inkişafı məqsədilə muxtar respubli-
kada zəngin kitabxana-informasiya sistemi də
formalaşdırılıb. Oxucunun hərtərəfli biliyə sahib
olması üçün kitabxana fondlarının komplekt-
ləşdirilməsi və zənginləşdirilməsi, müasirtipli
elektron kitabxanaların yaradılması prosesi hə-
yata keçirilir. Hazırda Naxçıvanda 300-ə yaxın
kitabxananın, 8 Mərkəzləşdirilmiş Kitabxana
Sisteminin fəaliyyət göstərməsi, 2008-ci ildən
etibarən Naxçıvanda bu ixtisas üzrə ali təhsilli
mütəxəssis hazırlığının həyata keçirilməsi dedik -
lərimizi bir daha təsdiq edir. Naxçıvan Muxtar
Respublikası Ali Məclisi Sədrinin 2011-ci il
17 fevral tarixli Sərəncamı ilə Naxçıvanşünaslıq
Mərkəzinin yaradılması, mərkəzin elektron ki-
tabxana və elektron arxivinin, internet saytının
fəaliyyət göstərməsi, Məmməd Səid Ordubadi
adına Naxçıvan Muxtar Respublika Kitabxa-
nasının 90 illik yubileyinin keçirilməsi, həmin
kitabxananın və digərlərinin rəsmi internet
saytlarının istifadəyə verilməsi mütaliə üçün
ideal şəraitin yaradılması deməkdir. 
    Bununla yanaşı, muxtar respublikamızda
çoxsaylı və çoxçeşidli, yüksək poliqrafik key-
fiyyətdə çap məhsulları istehsalı üçün nəşriyyat-
poliqrafiya bazası da formalaşdırılıb. “Əcəmi”
Nəşriyyat-Poliqrafiya Birliyi yüksək qayğı
ilə əhatə olunub, maddi-texniki bazası zən-
ginləşdirilib. 2010-cu ildə mətbəə üçün yeni
binanın istifadəyə verilməsi ilə yanaşı, yüksək
poliqrafik keyfiyyətə malik olan müasir ava-
danlıqlar da quraşdırılıb. Bu gün burada
muxtar respublikanın şəhər və rayon qəzetləri
ilə yanaşı, müxtəlif çeşiddə və ölçüdə kitablar
nəfis tərtibatla və münasib qiymətə nəşr
olunur. Eyni zamanda AMEA-nın Naxçıvan
Bölməsində, muxtar respublikanın ali təhsil
ocaqlarında da nəşriyyatlar fəaliyyət göstərir.

2005-ci ildə yaradılan Məhəmməd ağa Şah-
taxtlı adına Kitab evində isə müxtəlif elm sa-
hələrinə aid, habelə yeni bədii və tədris nəşr-
lərinin satışı həyata keçirilir. 
    Lakin təəssüf hissi ilə qeyd etməliyik ki,
çox da uzaq olmayan keçmişdə – müstəqilliyin
ilk illərində, ölkədə xaos və anarxiyanın, və-
təndaş müharibəsi və işğal təhlükəsinin tüğyan
etdiyi bir dövrdə Naxçıvanda da yeniyetmə
və gənclərin təlim-tərbiyəsi nəzarətdən çıxmış,
gənclər mütaliəyə istiqamətləndirilmək nədir,
hətta icbari orta təhsildən uzaqlaşmaqda idi.
Məktəbə yollanmalı olan uşaq və yeniyetmələr

saatlarla ucu-bucağı görünməyən çörək növ-
bələrinə durur, gündəlik çörəkpulu dalınca,
ərzaq gətirmək üçün ailələri ilə birgə qonşu
ölkələrə getmək məcburiyyətində qalırdılar.
Digərləri isə gündəlik çörəkpulu qazanmaq
üçün müxtəlif sahələrdə çalışmalı olurdular.
Yeniyetmə və gənclərin asudə vaxtlarının
düzgün təşkili üçün heç bir şərait olmadığına
görə onlar arasında zərərli vərdişlərə meyil
də artmışdı. Ötən dövr ərzində bütün bu prob-
lemlərin aradan qaldırılması, muxtar respub-
likadakı hərtərəfli inkişaf bu gün mütaliəni
daha da aktuallaşdırmış, fərdilikdən ümumi
ictimai zərurətə çevirmişdir.

Oxudum, oxudum, sonra da vardım,
Hər gizli xəzinədən bir dürr çıxardım.

İnsan kapitalına, amilinə yönəldilən dövlət
qayğısı artıq təkcə alim, mütəxəssis yox,

həm də əsl ziyalı vətəndaş yetişdirmək kimi
prioritet vəzifəni də ortaya çıxarmışdı. Oxun-
ması zəruri ola kitabların siyahısı ilə tanış ol-
duqda buraya daxil edilən bədii əsərlərin tari-
ximizi, mədəniyyətimizi və milli kimliyimizi
gənc nəslə öyrətmək, onların həyat yollarının
düzgün müəyyənləşdirilməsinə və dünya -
görüşlərinin zənginləşdirilməsinə xidmət et-
diyini aydın dərk edirsən. Buraya daxil edilən
əsərlərin milli və bəşəri ideyaların, vətəndaşlıq
qayəsinin təbliği baxımından nə qədər həssaslıq
və dəqiqliklə, müasir və klassik irsə kamil
bələdçiliklə seçildiyinə bir daha əmin olursan.
Siyahıdakı əsərlər janr, üslub, mövzu rənga-
rəngliyi ilə də seçilir. Ən möhtəşəm Azərbay-
cannamə, milli siyasi-fəlsəfi, tarixi irsin məc-
musu, Azərbaycançılıq ideologiyasının Ana
kitabı olmaq baxımından “Azərbaycan xalqının
ümummilli lideri  Heydər Əliyevin Yeni 2001-ci
il, Yeni əsr və Üçüncü minillik münasibətilə
Azərbaycan xalqına müraciəti” hər bir azər-
baycanlının dönə-dönə müraciət edəcəyi stol-
üstü kitabı olmalıdır. Hər kəsin çox asanlıqla
qavraya biləcəyi “ABŞ-ın 16-cı prezidenti
Avraam Linkolnun oğlunun müəlliminə mək-
tubu” da həmin siyahıda yer alıb.  “Elm Çində
də olsa, onun dalınca get. Beşikdən qəbir
evinə qədər oxu!” ideyasını təlqin edən “İs-
lamda müdrik kəlamlar” kitabı da gənclərə
həqiqi islami dəyərləri düzgün şəkildə aşılamaq
baxımından mühüm əhəmiyyət daşıyır. Siyahıya
daxil edilən şifahi xalq yaradıcılığı nümunələri –
milli qəhrəmanlıq məktəbi olan “Koroğlu”
dastanı, əsrlərin sınağından süzülüb gələn
“Atalar sözləri” hər bir azərbaycanlı üçün
doğma və əzizdir. Ana laylası şirinliyi ilə
dillər əzbərinə çevrilən, türkçülük, millilik
epopeyası “Kitabi-Dədə Qorqud” dastanının
oxunması isə həm də dastanın Naxçıvan əra-
zisində yaşayan Azərbaycan türklərinə məxsus
etnoqrafik materiallarla, Naxçıvanla bağlı to-
ponimlərlə zəngin olmasına görə zəruridir.
Dünya ədəbiyyatına nadir incilər bəxş edən,
dünya şöhrətli şeyx Nizaminin hikmət və nə-
sihətləri ilə mənəvi zənginlik tapıb onun “Sirlər
xəzinəsi”nə vaqif olmaq, həm də böyük şairi
özününküləşdirmək istəyənlərə qarşı onun
milli mənsubiyyətini təsdiqləmək üçün kifayət
qədər bilik və məlumat əldə etmək deməkdir.
Faruk Sumerin “Oğuzlar”, Rəşidəddin Fəz-
lullahın “Oğuznamə”, Yusif Balasaqunlunun
“Qutatqu bilik” kimi şanlı tarixi keçmişimizi
yaşadan, milli varlığımızı ifadə edən əsərləri
həmişəyaşardır, ölməzdir. 
    Ustad Şəhriyarın hələ sağlığında ikən das-
tanlaşan “Heydərbabaya salam” poemasını
oxumadan “azərbaycanlıyam” deməyin müm-
kün olmaması, Mirzə Cəlilin xalqını böyük
yanarlılıqla milli tərəqqiyə və inkişafa səsləyən,
xırda əhvalatlarda böyük həqiqətləri yaşadan
hekayələri, maarifçilik ideyaları ilə xalqına
misilsiz xidmət göstərən Məhəmməd Tağı Sid-
qinin “Məktəb hekayələri” kimi nəsr nümunələri,
Eynəli bəy Sultanovun dövrünün Naxçıvan
güzgüsü dəyərində olan publisistikası, məqalələri
hər zaman aktuallığını qoruyub saxlayan bədii
əsərlərdir. Şərqin dahisi Sədi Şirazinin “Gü-
lüstan”ı, məşhur astronom Nəsirəddin Tusinin

“Əxlaqi-Nasir”i , Seyid Əzim Şirvaninin alle-
qorik əsərləri – ibrətamiz təmsilləri gəncliyə
müdikləşmənin, kamala çatmanın yollarını ay-
dınlatmaq baxımından əhəmiyyətlidir. Bu gün
müasir gənclikdən radikalizmdən, qondarma
dini təriqətdən uzaq olmaq üçün “Mister Hem-
ferin xatirələri” ilə tanış olub Azərbaycan ro-
mantizminin banisi böyük Cavidin “Azər”i
kimi ictimai-siyasi hadisələrdən, cəmiyyətdə
gedən proseslərdən hüşyarlıqla baş çıxarmaq
tələb olunur. Tarixi roman həvəskarlarının
maraq dairəsinə uyğun olaraq onlara Məmməd
Səid Ordubadinin Azərbaycanda XII əsrdəki

dövlətçilik tarixini, xalqımızın azadlıq uğrunda
mübarizəsini əks etdirən, baş vermiş proses-
lərdən, intibah dövründəki ictimai-siyasi, ədəbi
hadisələrdən bəhs edən “Qılınc və qələm”
əsəri, Xalq yazıçısı Elçinin Azərbaycan xan-
lıqlarında, Gürcüstan, Şimali Qafqaz, Rusiya,
İran, Osmanlı imperiyası, eləcə də Avropada
həmin dövrdə baş verən siyasi hadisələri
yüksək sənətkarlıqla təsvir etdiyi “Baş” adlı
tarixi-fəlsəfi roman tövsiyə olunur. Qurban
Səidin indiyədək dünyanın 33 dilinə tərcümə
edilən, 1918-1920-ci illərdə Azərbaycanda və
xüsusən Bakı şəhərində baş verən siyasi hadi-
sələr fonunda yazılmış “Əli və Nino”su da
gənclər arasında sevilərək oxunacaq əsərlər-
dəndir. Dünya şöhrətli Amerika yazıçısı Teodor
Drayzerin bir rəssamın taleyindən bəhs edən
“Dahi” romanı, Nikolay Ostrovskinin həyat-
sevərlik və mübarizə, prinsipiallıq məktəbi
olan “Polad necə bərkidi” bioqrafik romanı,
Cek Londonun yaşamaq uğrunda real mübari-
zəni əks etdirən “Həyat eşqi” hekayəsi, Nobel
mükafatı laureatları Ernest Heminqueyin “Qoca
və dəniz”, Moris Meterlinkin isə “Arıların hə-
yatı” və “Göy quş” əsərləri müasir gəncliyi
dünya ədəbiyyatının qiymətli bədii yaradıcılıq
nümunələri ilə tanış etmək məqsədi daşıyır.
    Nikolo Makiavellinin siyasətin incəliklərini
və hakimiyyətdə idarəetmə prinsiplərini aşı-
layan “Hökmdar”, müasir kiçik hekayənin
banisi olan XIX əsr Fransa yazıçısı Gi de
Mopassanın şah əsəri hesab edilən, əxlaqi
dəyərlərdə vətənpərvərliyin başlıca amil ol-
duğunu göstərən “Gombul”, digər bir fransız
yazıçısı Antuan de Sent-Ekzüperinin “Balaca

şahzadə” əsərləri siyahının müxtəlif bədii-
estetik zövqə malik oxucular üçün nəzərdə
tutulduğunu göstərir. Bu, oxuculara, eyni za-
manda dünya xalqlarının müxtəlif dövrlərə
məxsus ədəbiyyatları ilə tanış olmalarına
imkan yaradır. Oxunması zəruri olan kitabların
siyahısı, bütövlükdə, gənc nəsildə vətənpər-
vərliyin, tarixə, milli kökə bağlılığın və dünya -
görüşün formalaşdırılmasına xidmət edir. 

Gecə qaranlığında çaxan şimşək effekti

Sərəncam nəinki muxtar respublikamızda,
bütünlükdə ölkə ictimaiyyəti tərəfindən

böyük rəğbətlə qarşılanmış, ictimai xadimlər,
ziyalılar kütləvi informasiya vasitələrində,
sosial şəbəkələrdə buna münasibət bildirmiş,
informasiya saytlarında və qəzetlərdə məqa-
lələrlə çıxış etmişlər. Sərəncam “kitaba yenidən
qayıdış”, “gecə qaranlığında çaxan şimşək ef-
fekti”, “Naxçıvan dünyanın bir nömrəli mü-
taliəli bölgəsinə çevrilir”, “bütün dünya üçün
nümunəvi addım” kimi dəyərləndirilmişdir.
    Milli Məclisin Elm və Təhsil Komitəsinin
sədri, AMEA-nın vitse-prezidenti, akademik
İsa Həbibbəyli mətbuata açıqlamasında mə-
sələyə belə münasibət bildirmişdir: “Naxçıvan
Muxtar Respublikası Ali Məclisi Sədrinin
təsdiq etdiyi siyahıda gənc nəslin dövlətçilik
və vətənpərvərlik tərbiyəsinə, habelə  şəxsiyyət
kimi formalaşmasına daha çox təsir edə biləcək
kitablara üstünlük verilməsi müstəqil dövlətçilik
idealları üstündə köklənmiş kamil Azərbaycan
vətəndaşlarının daha yetkin səviyyədə forma-
laşdırılmasına kömək etmək məqsədi daşıyır.
Zəruri ədəbiyyatın siyahısı Azərbaycançılıq
dünyagörüşünün inkişaf etdirilməsi üçün də
istiqamətverici imkanlara malikdir. Bütün bun-
lara görə “Oxunması zəruri olan kitabların
siya hısı” müasir dövrdə kitaba yenidən, həm
də məqsədyönlü şəkildə qayıdışa çağırışdır.
Bu çağırışın həyata keçirilməsi işığında ölkənin
hərtərəfli inkişafa malik olan, Vətəninə, xalqına
və dövlətinə sadiq əsl vətəndaşların böyük

gələcəyini görmək mümkündür”.
    Böyük Britaniyanın nüfuzlu BBC korpo-
rasiyasının bununla bağlı məlumat hazırlaması
da sərəncamın əhəmiyyətliliyini təsdiqləyən
mühüm faktdır. Yazıda Ali Məclisin Sədri
cənab Vasif Talıbovun imzaladığı sərəncam
ictimai-mədəni, ədəbi-bədii müstəvidə mühüm
əhəmiyyətli və təqdirəlayiq bir hadisə kimi
qiymətləndirilib. 

Sərəncam gəncliyin qısa zamanda kitab-
xanalara kütləvi axını, siyahıya daxil edilən
kitablara oxucu tələbatının artması ilə müşahidə
olundu. Kütləvi informasiya vasitələrində

 sərəncamın mahiyyətini, kitabların ideya-bədii
dəyərini elmi-ədəbi təhlil edən silsilə verilişlər,
elmi-publisistik məqalələr, rəy sorğuları öz
əksinin tapdı. Bu bədii əsərlərin daha asan se-
çilib mütaliə olunmasına şərait yaratmaq məq-
sədilə təhsil və mədəniyyət müəssisələrində
qısa zamanda həmin kitablardan ibarət guşələr
yaradıldı, nəinki gənclərin, ortayaşlı nəslin
nümayəndələrinin də kitaba və mütaliəyə ma-
rağının artması müşahidə edildi. 

Siyahıya daxil edilən kitablardan 16-sı
“Əcəmi” Nəşriyyat-Poliqrafiya Birliyində yük-
sək poliqrafik keyfiyyətlə, nəfis tərtibatla çap
etdirilərək elm, təhsil ocaqlarının kitabxana-
larına, aidiyyəti olan təşkilatlara – mütaliə -
sevərlərin ixtiyarına verildi. Müxtəlif nazirliklər
tərəfindən oxunması zəruri kitabların mütaliə
və müzakirələri keçirildi, həmin əsərlərlə bağlı
intellektual yarışmalar, viktorinalar, inşa mü-
sabiqələri təşkil olundu. Bu kitablara oxucu
tələbatını, həmin bədii əsərlərə olan hədsiz
maraq dairəsini göstərən bir faktı da qeyd
etmək yerinə düşər ki, bu əsərlərdən bir neçəsi
Naxçıvan Regional İnformasiya Mərkəzində
məhdud fiziki imkanlılar üçün yaradılan audio -
kitabxanaya daxil edilmiş, bu kateqoriyadan

olan gənclərin mütaliəsi üçün onların bəzi-
lərinin brayl nəşrləri hazırlanmışdır.

Oxunması zəruri olan kitablarla bağlı
 sərəncam onların nəşrinin, mütaliə və
müzakirələrinin həyata keçirilməsi, həmin
ədəbi əsərlərin yeni istiqamətdə elmi təd-
qiqləri ilə yanaşı, onların səhnələşdirilməsini
də aktuallaşdırdı. Naxçıvan Dövlət Musiqili
Dram Teatrı belçikalı şair-dramaturq, Nobel

mükafatı laureatı Moris Meterlinkin “Göy
quş” əsərini və Azərbaycan ədəbiyyatına tarixi
roman janrının banisi kimi düşən Məmməd
Səid Ordubadinin “Qılınc və qələm” tarixi
romanını teatrsevərlərə təqdim etdi. 
    Bir mühüm faktı da qeyd edək ki, sərəncam
oxunması zəruri olan kitabların mütaliəsinin
fərdi və pərakəndə şəkildə deyil, artıq kütləvi
şəkildə kampaniya xarakteri alması ilə nəticə-
ləndi. Naxçıvan Muxtar Respublikası Gənclər
və İdman Nazirliyinin, Yeni Azərbaycan Partiyası
Naxçıvan Muxtar Respublika Təşkilatı Heydər
Əliyev adına Gənclər Birliyinin birgə təşkilatçılığı
ilə Naxçıvan şəhərindəki “Zirvə” Kitab evində
həyata keçirilən “Kitablar tozlanmasın” devizi
altında “Kitab qoy, kitab götür” layihəsi gənclərin
marağına səbəb olub. Layihə çərçivəsində kitab
evində ayrılmış guşədə, əsasən, Naxçıvan Muxtar
Respublikası Ali Məclisi Sədrinin 2017-ci il
28 avqust tarixli Sərəncamı ilə təsdiq edilmiş
oxunması zəruri olan kitablar qoyulub. Bu
layihə operativ kitab mübadiləsi, mütaliə olunan
əsərlərin müzakirələrinin fəallaşması, kitabı
dəyərli elmi-tarixi, ideoloji mənbə, bir tədqiqat,
yaradıcılıq bəhrəsi, bədii-estetik zövq mənbəyi
kimi sevdirməklə yanaşı, həm də bir çap
məhsulu kimi ona qayğı ilə yanaşma, həssas
münasibət göstərmək ənənəsinin formalaşdı-
rılması baxımından da faydalı olacaq.
    Sərəncamın imzalanmasından ötən bir il
zaman etibarilə o qədər böyük olmasa da,
məna və məzmun etibarilə muxtar respublikada
kitabsevərlər, necə deyərlər, mütaliə azarkeşləri
mühitinin formalaşması baxımından mühüm
əhəmiyyət kəsb edir. Naxçıvan şəhər sakini
Nicat Əsədlinin 14 yaşında Azərbaycan və
dünya ədəbiyyatının  görkəmli nümayəndələrinin
70-dən artıq əsərini, – bunların əksəriyyəti
oxunması zəruri kitablardır, – oxuyub və onlar
haqqında düşüncələrini “Sevimli dostlarım –
kitablar” adı altında nəşr etdirməsi ictimaiyyətdə
böyük rezonans doğurdu. Naxçıvan Muxtar

    Naxçıvan Muxtar Respublikasında yerləşən birləşmə, hissə və
bölmələrdə döyüş hazırlığı planına uyğun olaraq praktik məşğələlər
və növbəti komanda-qərargah təlimi keçirilir. 
    Əlahiddə Ümumqoşun Orduda üçpilləli, ikitərəfli olmaqla, ke-
çirilən növbəti komanda-qərargah təlimində praktik fəaliyyətlərə
cəlb edilmiş bölmələr həyəcan siqnalı ilə qaldırılaraq cəmləşmə
rayonlarına çıxarılıb. Komanda-qərargah təliminin birinci mərhə-
ləsində ərazidə müdafiə və hücum əməliyyatlarının qərargahlar
tərəfindən planlaşdırılması, ikinci mərhələsində isə qəbul edilmiş
qərarların Simulyasiya mərkəzində kompüterlər üzərində icrası
həyata keçiriləcək. 
    Aviasiya bölmələrində keçirilən təlim-məşq uçuşları zamanı
SU-25 hücum təyyarələri və Mİ-35 döyüş helikopterləri ilə yer
hədəflərinə müxtəlif döyüş manevrlərindən hücum məşq etdirilib.
    Tank bölmələri ilə kompleks məşğələlərdə tankçılarımızın sü-
rücülük və atəş bacarıqları yoxlanılaraq qiymətləndirilib. Tankçıların
Əlahiddə Ümumqoşun Ordunun Təlim-Tədris Mərkəzindəki tre-
najorlarda virtual olaraq mənimsədikləri vərdişlər səhra şəraitində
təşkil olunan praktik məşğələlərdə daha da təkmilləşdirilib. 

Nəriman NƏCƏFOv

Növbəti məşğələ və təlimlər keçirilir

    Avqustun 25-də Naxçıvan Muxtar Respublikası Ali Məclisi
Aparatının, Ali Məhkəmənin, Naxçıvan Şəhər Məhkəməsinin və
ixtisaslaşdırılmış məhkəmələrin kollektivləri Naxçıvan Biznes
Mərkəzində olublar. 
    Məlumat verilib ki, Biznes Mərkəzində 94 müəssisə tərəfindən
192 növdə 1000-dən çox çeşiddə məhsul sərgilənir. Həmçinin
burada yerli ailə təsərrüfatlarında istehsal olunan məhsullar, ayrı-
ayrı sənətkarlar tərəfindən hazırlanan əl işləri, rəsm əsərləri,
xalçalar və Naxçıvan Muxtar Respublikasının istehsal və xidmət
müəssisələrinin xəritəsi nümayiş etdirilir. Muxtar respublikamızdakı
iri özəl sektor təmsilçiləri olan “Gəmiqaya Holdinq”, “Dizayn
Holdinq”, “Araz Holdinq”, “Cahan Holdinq”, “Zümrüd” Kiçik
Müəssisəsi, “Ləzzət Qida Sənaye” Məhdud Məsuliyyətli Cəmiyyəti,
Babək “Sirab” Açıq Səhmdar Cəmiyyəti ilə yanaşı, çox sayda
digər orta və kiçik biznes qurumlarının məhsulları da burada öz
yerini tutub. Cari ildə “İslam  Mədəniyyətinin Paytaxtı Naxçıvan
– 2018” loqosunun əks olunduğu yerli məhsullar və əl işləri
burada nümayiş etdirilir.
    Həmin gün Naxçıvan Muxtar Respublikası Ali Məclisinin Sədri
yanında Dövlət Qulluğu Məsələləri üzrə Komissiyanın, Dövlət
Meliorasiya və Su Təsərrüfatı Komitəsinin, Azərbaycan Respublikası
Dövlət İmtahan Mərkəzi Publik Hüquqi Şəxsin Naxçıvan Muxtar
Respublikası Regional Bölməsinin kollektivləri Heydər Əliyev
Muzeyini, Ekologiya və Təbii Sərvətlər Nazirliyinin kollektivi
Dövlət Bayrağı Meydanı və Muzeyini, Mədəniyyət Nazirliyinin
əməkdaşları Ədəbiyyat Muzeyini, Gənclər və İdman Nazirliyinin
kollektivi Naxçıvan Dövlət Tarix Muzeyini, Təhsil Nazirliyinin
əməkdaşları “Xan Sarayı” Tarix-Memarlıq, Möminə Xatın və Açıq
Səma Altında Muzey Kompleksini, Rabitə və Yeni Texnologiyalar
Nazirliyinin kollektivi Xalça Muzeyini, Səhiyyə Nazirliyinin əmək-
daşları “Əlincaqala” Tarix-Mədəniyyət Muzey Kompleksini, Azər-
baycan Respublikası Mərkəzi Bankın Naxçıvan Muxtar Respublikası
İdarəsinin kollektivi Duz Muzeyini, Dövlət Şəhərsalma və Arxitektura
Komitəsinin əməkdaşları Bəhruz Kəngərli Muzeyini, Antiinhisar
və İstehlak Bazarına Nəzarət Dövlət Agentliyinin kollektivi Hüseyn
Cavidin ev-muzeyi və Xatirə Kompleksini, Dövlət Statistika Ko-
mitəsinin əməkdaşları Cəlil Məmmədquluzadənin, Dövlət Miqrasiya
Xidmətinin kollektivi isə Cəmşid Naxçıvanskinin ev-muzeylərini,
Ailə, Qadın və Uşaq Problemləri üzrə Dövlət Komitəsinin
əməkdaşları Xatirə Muzeyini, Səfərbərlik və Hərbi Xidmətə Çağırış
üzrə Dövlət Xidmətinin əməkdaşları “Naxçıvanqala” Tarix-Memarlıq
Muzey Kompleksini ziyarət ediblər.

Xəbərlər şöbəsi

Muzeylərimiz ziyarət olunur

Respublikası Ali Məclisinin Sədri cənab Vasif
Talıbov Nicat Əsədlinin bu təşəbbüsünü qiy-
mətləndirərək ona məktub göndərdi. Həmin
məktubda deyilir: “Ötən il uşaq və gənclərimizi,
məktəbliləri oxu mədəniyyətinə təşviq etmək
üçün “Oxunması zəruri olan kitablar haqqında”
Sərəncam verilmişdir. Həmin kitablar barədə
qeydlərin sənin və sənin timsalında məktəbli
gənclərimizin düz yolda – tarixə, milli kökə
bağlılıq yolunda, vətənpərvərlik yolunda ye-
tişməsinin göstəricisidir”. Ali Məclisin Sədri
Nicatı ilk kitabının nəşr olunması münasibətilə
təbrik edib faydalı təşəbbüsünə görə ona tə-
şəkkürünü bildirdi, Ali Məclisin Sədri adından
bu balaca mütaliəsevərə və müəllifə hədiyyə
və oxunması zəruri olan kitablar təqdim edildi.
Bu, ziyalılıq mövqeyində yetişmək yolunu
tutan bütün yeniyetmə və gənclərə verilən
yüksək qiymət, böyük stimuldur. Vətəninə,
xalqına, dövlətinə gələcəkdə yüksək intellektləri,

milli mənəviyyatları ilə xidmət etməyi, dünyəvi
inkişaf proseslərinin fəal iştirakçısına çevrilməyi
özlərinə ideal seçən gənclərimiz dövlətçiliyi-
mizin, müstəqilliyimizin müdafiəsinin, Vətəni
qorumanın, inkişaf və rifahımızın gələcəkdə
də nicat yolu ilə gedəcəyinə əminlik yaradır. 
    Bu sərəncam mütaliə mədəniyyəti forma-
laşdırmaqla yanaşı, yenə də elə Ali Məclisin
Sədri tərəfindən əsası qoyulan, yüksək bal
toplayan abituriyentlərə ən qiymətli hədiyyə
olaraq kitab bağışlanması kimi kitab hədiyyəsi

ənənəsini daha da inkişaf etdirdi. Ötən dövrdə
müxtəlif yaradıcılıq müsabiqələrinin, intel-
lektual yarışların qalibləri, mədəni-kütləvi
tədbirlərin fəal təşkilatçıları elə oxunması
zəruri olan kitablarla da mükafatlandırıldılar. 
     Sonda bir məsələni də qeyd edim ki, məqsəd -
yönlü maarifləndirməyə xidmət edən bu mühüm
sərəncam düzgün mütaliə seçiminin əsasını
qoymaqla doğma diyarımızı mütaliəsevərlər –
ziyalılar məskəninə çevirən, uzaq gələcəyə
hədəflənmiş bir addımdır. Sərəncamda oxunması
zəruri olan kitabların siyahısının daim zəngin-
ləşdirilməsinə dair ayrıca bəndin olması bu
prosesin gələcəkdə də yaradıcılıqla davam et-
diriləcəyindən xəbər verir. Bu tarixi sənəd
təkcə oxucu tərəfin deyil, həm də muxtar res-
publikada bədii yaradıcılıqla məşğul olan hər
bir qələm əhlinin, ədəbi tənqid, elmi araşdırma
yolu ilə bədii ədəbiyyatın inkişafında mühüm
rol oynayan ədəbiyyatşünaslarımızın, publi-

sistlərimizin, xüsusilə də Naxçıvan Muxtar
Respublikası Yazıçılar Birliyinin, kütləvi in-
formasiya vasitələrinin üzərinə böyük məsu-
liyyət qoyur. Heç şübhəsiz ki, bu sərəncam
eyni zamanda gələcəkdə müasir naxçıvanlı
müəlliflərin bu siyahıya düşə biləcək ideal
əsərlər ərsəyə gətirməsi tələbatını da ortaya
çıxarır. Bu isə onu təsdiq edir ki, həmin dövlət
sənədi bədii ədəbiyyatımızın da gələcək inki-
şafına təkan verəcək, müasir milli ədəbiyyatı-
mızda yeni-yeni aktual, oxunması zəruri sayı-
lacaq əsərlərin yaranmasına, dünya şedevrlərinin
əsərlərini xalqımıza mükəmməl şəkildə təqdim
edə biləcək bədii tərcümə sənətinin təkmilləş-
məsinə rəvac verəcək. Ümumilikdə isə gənclərin
Azərbaycançılıq ideologiyasına bağlı, Vətənə,
xalqa sədaqət ruhunda tərbiyəsində mühüm
rol oynayacaqdır. 

Mehriban SUlTaN
filologiya üzrə fəlsəfə doktoru

    Naxçıvan Muxtar Respublikası Ali
Məclisi Sədrinin diqqət və qayğısı
sayəsində bir çox abidələr yenidən
bərpa edilib, tariximizi və mədəniy-
yətimizi əks etdirən muzeylər yara-
dılıb. Bu qayğının ən bariz nümunə-
lərindən biri də Ali Məclis Sədrinin

2010-cu il 23 oktyabr tarixli Sərəncamı
ilə “Xan Sarayı” Dövlət Tarix-
 Memarlıq Muzeyinin yaradılmasıdır. 
    Məhz bu sərəncamdan sonra Nax-
çıvan xanlarının və onların görkəmli
nümayəndələrinin tarixi burada qo-
runaraq öyrənilir və ziyarətçilərə təbliğ
edilir.
    Nazir diqqətə çatdırıb ki, Naxçıvan
xanlarının tarixi kökü çox qədim olan
Kəngərli türk tayfalarından gəlir.
1828-ci ildə Türkmənçay müqaviləsinə
görə Naxçıvan xanlığı Rusiya tərə-
findən işğal olunsa da, Kəngərlilər
nəslinin nüfuzlu nümayəndələri naib
titulu ilə 1840-cı ildən başlayaraq
yüksək vəzifələrdə olublar. Kəngərlilər
arasında bir sıra dövlət, ictimai, siyasi,
hərbi və elm xadimləri yetişib.
    Vurğulanıb ki, Kəngərlilər nəslinin
tanınmış nümayəndələrindən biri də
Əkbər xan Əmənulla xan oğlu
 Naxçıvanskidir. 
    Natəvan Qədimova Əkbər xanın
həyatı və taleyi haqqında məlumat
verərək bildirib ki, 1919-cu ildə erməni
daşnaklarının Naxçıvana hücumu za-
manı həmyerliləri ilə birlikdə erməni
quldur dəstələrinə qarşı mərdliklə vu-
ruşan Əkbər xan həyatı boyu sovet
diktaturasının təqib və həbslərinə mə-
ruz qalıb. O, Naxçıvanın Qaraçuq
kəndində yaşayan qızı Reyhanatın və
kürəkəni Bəhlul Əliyevin ailəsində
1961-ci ilədək yaşayıb. Nazir Əkbər
xanın övladları və nəvələri haqqında
məlumat verərək vurğulayıb ki,  bu
gün bizim qonağımız olan Əkbər
xanın qızı Xanımcan xanımın övladı
Ənvər xanım Nağdəliyevanın oğlu
və nəvələri Fərman, Fərhad və Yasna
Nağdəliyevlər Naxçıvan xanlığının,
həmçinin o dövrün tarixinin araşdı-
rılmasına öz töhfələrini vermək üçün
Naxçıvana gəliblər. 
    Nazir bildirib ki, Fərman Nağ d -
əliyev Əkbər xanın nəticəsidir. Bio-
logiya üzrə elmlər doktoru, profes -
sordur. Hazırda Moskva şəhərində
yaşayır. Fərhad Nağdəliyevi isə biz
“Naxçıvan xanları Rusiya imperiya-
sında” adlı kitabın müəllifi kimi ta-
nıyırıq. Kitab 2006-cı ildə Moskvada

nəşr etdirilib. Bu kitabda müəllif, əsa-
sən, XIX əsrin birinci yarısında Ro-
manovların yanında xidmət keçmiş
və son günlərədək onlara sadiq qalmış
Kəngərlilər və Naxçıvanskilər barədə
geniş bioqrafik şərh verib. Yasna
Nağd əliyeva Əkbər xanın kötücəsidir.

Rusiyanın TNT kanalında jurnalist
vəzifəsində çalışır. 2017-ci ildə “Baku”
jurnalında Naxçıvan xanları ilə bağlı
məqalələr dərc etdirib.
    Qeyd olunub ki, qonaqlarımız bir
müddət bundan əvvəl Naxçıvan Mux-
tar Respublikasının Mədəniyyət Na-
zirliyi ilə əlaqə saxlayıb və onlarda
olan dəyərli tarixi arxiv materiallarını
və öz ailələrinə mənsub qədim əşyaları
Naxçıvan xanlarının yaşadıqları və
idarə etdikləri bu möhtəşəm Xan sa-
rayına təqdim etmək təşəbbüsü gös-
təriblər. Bu materialların muzeyə ve-
rilməsi, həmçinin onların gələcəkdə
tədqiqata cəlb olunması, Naxçıvan
tarixinin qaranlıq səhifələrinin araş-
dırılması üçün böyük töhfədir. Biz
buna görə onlara öz dərin minnətdar-
lığımızı bildiririk.
    Vurğulanıb ki, Naxçıvan xanlarının
tarixinin öyrənilməsi, gələcək nəsillərə
çatdırılması dövlətimiz üçün çox vacib
məsələlərdəndir. Naxçıvan Muxtar
Respublikası Ali Məclisi Sədrinin
diqqət və qayğısı sayəsində ötən dövr
ərzində bu istiqamətdə dərin elmi
araşdırmalar aparılıb, Naxçıvan xan-
lığının görkəmli şəxsiyyətləri, hərb
xadimləri haqqında kitablar çap edilib,
rus tədqiqatçılarının Naxçıvan xanlığı
haqqında yazdıqları kitablar Azər-
baycan dilinə tərcümə olunub. Yeni
tədqiqatlar əsasında “Naxçıvan xan-
lığı” kitabı ərsəyə gətirilib, 2 hissəli
“Naxçıvan xanlığı” sənədli filmi çə-
kilib. Naxçıvan xanlığının dövlət
rəmz ləri barədə kitablar və elmi tezislər
nəşr olunub, Kəngərli süvari dəstəsinin
döyüş və fəxri bayraqları, eləcə də
Naxçıvan bəy drujinasının döyüş bay-
raqları əslinə uyğun şəkildə bərpa
edilib.
    Sonra qonaqlar tərəfindən Kən-
gərlilərə məxsus müxtəlif arxiv sə-
nədlərinin surətləri, fotolent, Əkbər
xan Naxçıvanski tərəfindən şəxsən
istifadə edilmiş stəkanaltı, yemək
 qaşıqları və fincan muzeyə təqdim
olunub.  
    Əkbər xanın nəticəsi Fərman Nağd -
əliyev çıxışında bildirib ki, Naxçıvan
səfərindən böyük məmnunluq hissi

yaşayır. Bu qədim Azərbaycan diya-
rında tarixə, mədəniyyətə çox böyük
dəyər verilir. Naxçıvanın dövlətçilik
tarixində böyük rol oynamış Kəngər-
lilərə məxsus binanın yenidən quru-
laraq muzey kimi fəaliyyət göstərməsi
bu diyarda zəngin tarixi ənənələrin
yaşadıldığını göstərir. İnanırıq ki, mu-
zeyə təqdim edilən materiallar bu sa-
hənin tədqiqatçıları üçün gözəl mənbə
ola bilər.
    “Xan sarayı” Dövlət Tarix-Memar-
lıq, Möminə Xatın və Açıq Səma Al-
tında Muzey Kompleksinin direktoru

Nəzakət Əsədova muxtar respubli-
kamızda muzeylərə göstərilən dövlət
qayğısından danışıb, yeni eksponat-
lara görə qonaqlara minnətdarlığını
bildirib.
    Fərhad Nağdəliyev “Şərq qapısı”
qəzetinə müsahibəsində deyib: “Bu,
mənim Naxçıvana ilk gəlişimdir. Ata-
babalarımızın doğma yurdunda olmaq
mənim üçün çox qürurvericidir. Bu-
rada ilk diqqətimi cəlb edən şəhərin
təmizliyi və insanların istiqanlılığı
oldu. İlk baxışdan görünür ki, Naxçı-
vanın nizamlı həyat tərzi var. Tarixə,
mədəniyyətə, bu xalqın tarixində rol
oynamış şəxsiyyətlərə diqqətlə yana-
şılır. Xüsusilə Naxçıvan xanlarının
tarixdəki rolunu dəyərləndirərək çox
böyük işlərin görülməsi bu nəslin nü-
mayəndəsi kimi məni olduqca sevin-
dirir. Mən də, öz növbəmdə, çalışa-
cağam ki, bu gün dünyanın müxtəlif
ölkələrində yaşayan Kəngərlilərin da-
vamçıları ilə əlaqə saxlayım, onlara
Naxçıvanda belə bir muzeyin fəaliyyət
göstərməsi haqqında məlumat verim”. 
    Yasna Nağdəliyeva: “Bu, mənim
Naxçıvana ikinci gəlişimdir. İlk dəfə
iki il bundan əvvəl gəlmişdim. Doğ-
rusu, Naxçıvanın qısa müddətdə bu
qədər dəyişəcəyini təsəvvür etmirdim.
Yeni binalar, geniş və abad yollar,
küçələr, hər tərəf çox gözəldir. Şəhərin
təmizliyinə isə söz ola bilməz. Bizim
budəfəki gəlişimizin məqsədi isə Kən-
gərlilərə məxsus şəxsi əşyaların və
müxtəlif arxiv sənədlərinin muzeyə
verilməsi ilə bağlıdır. Məlumatım var
ki, Kəngərlilərin irsinin araşdırılması
üçün burada böyük işlər görülüb,
tarixi materiallar əsasında yeni kitablar
nəşr olunub. İnanıram ki, bu gün mu-
zeyə təqdim etdiyimiz arxiv material -
ları da bu sahənin araşdırıcıları üçün
bir istiqamət rolunu oynaya bilər. Bu-
rada onu da hiss etdim ki, Naxçıvanda
tarixi keçmişimizə böyük diqqət gös-
tərilir. Bu sahədə görülən işlər isə
ölçü yəgəlməzdir. Çox sevinirəm ki,
atalarımızın doğulub boya-başa çatdığı
yurd yerini görmək üçün yenidən
 buradayam”. 

- Səbuhi HƏSƏNOv

Yeni eksponatlar təqdim edilib
    Avqustun 27-də bununla bağlı keçirilən tədbirdə Naxçıvan Muxtar Res-
publikasının mədəniyyət naziri Natəvan Qədimova çıxış edərək bildirib ki, bu
gün muxtar respublikada ümummilli lider Heydər Əliyevin siyasi kursunun
layiqincə davam etdirilməsi nəticəsində Naxçıvanın mədəniyyəti, tarixi və
abidələri, arxeologiya və etnoqrafiyası milli müstəqillik və soykökünə qayıdış
zəminində araşdırılaraq nəticələr əldə edilib, bu istiqamətdə bir sıra elmi
əsərlər yaranıb. 



    Ötən həftə Naxçıvan şəhərində keçirilən
kənd təsərrüfatı və yerli istehsal məhsul-
larının növbəti satış yarmarkasında 300-
dən çox məhsul istehsalçısı satışa 60 tona
yaxın mövsümi kənd təsərrüfatı məhsulu
çıxarmışdı. Yarmarkada muxtar respubli-
kanın 19 istehsal müəssisəsi tərəfindən 94
adda, 163 çeşiddə məhsul da təklif edilirdi.
Qiymətlər də alıcıların ürəyincə idi. 
    Satış yarmarkasında Naxçıvan şəhər
sakini Sevinc Heydərova ilə həmsöhbət ol-
duq. O dedi ki, məhsul bolluğu qiymətlərin
aşağı düşməsi ilə nəticələnib. Müsahibimiz
belə yarmarkaların müntəzəm olaraq təşkil
edilməsindən razılığını bildirdi.
    Fürsətdən istifadə edib məhsul istehsal-
çıları ilə də həmsöhbət olduq. Yarmarkaya
Ordubad rayonundan tərəvəz məhsulları gə-
tirmiş Eldar Əliyev burada torpaq mülkiy-
yətçiləri üçün əlverişli şəraitin yaradıldığını
bildirdi. Dedi ki, meyvə-tərəvəz məhsullarına
yarmarkada maraq böyükdür və çəkdiyimiz
zəhmət hədər getmir. 
    Digər müsahibimiz Kəngərli rayonundan

yarmarkaya gələn Kənan Süleymanov oldu.
Bildirdi ki, bu il təsərrüfatında meyvə daha
bol olub. Yarmarkaya gətirdiyi məhsulun
çoxunu artıq satıb və yaxşı qazanc əldə
edib. O, belə satış yarmarkalarının təşkilini
topaq mülkiyyətçilərinə böyük qayğı kimi
dəyərləndirdi. 
    Qeyd edək ki, belə yarmarkaların keçiril-
məsində məqsəd zəhmət adamlarının yetiş-
dirdikləri məhsulların bazara çıxarılmasına
kömək etmək, süni qiymət artımının qarşısını
almaqdır. Bundan isə həm satıcı qazanır,
həm də alıcı. 

- Gülcamal TaHiROva

Kənd təsərrüfatı məhsullarının satış yarmarkasında
bolluq və ucuzluqdur

    Dünyada zənginliyi ilə
fərqlənən Azərbaycanın mu-
siqi mədəniyyəti çoxəsrlik in-
kişaf yolu keçib. Bu inkişafın
göstəricisi olaraq bu gün Azər-
baycan musiqisi qitələr dolanır
və sevilir. Musiqimizi inkişaf
etdirən, qoruyan, özündən son-
rakı nəsillərə ötürən sənətkar-
larımızdan biri – Naxçıvan Mux-
tar Respublikasının Əməkdar
artisti, ustad tarzən Zöhrab
Axundovla həmsöhbət olduq.
Onunla Naxçıvanda milli mu-
siqimizin dünənindən, bu gü-
nündən, bu qədim diyarda
yaşamış və fəaliyyət göstər-
miş sənətkarlar haqqında
 danışdıq. 
    – Zöhrab müəllim, ilk ola-
raq Naxçıvanda milli musi-
qinin inkişaf tarixindən, mu-
siqi mühitinin formalaş -
masından söhbət açmanızı
istərdim.
    – Milli musiqimiz Azər-
baycanımızda və onun ayrıl-
maz tərkib hissəsi olan Nax-
çıvanda çox qədimdən inkişaf
edən bir mədəniyyət sahəsidir.
Ümumiyyətlə, burada milli
musiqinin inkişafı, xüsusilə
ilk musiqi məclislərinin, mu-
siqi mühitinin formalaşması
XVIII-XIX əsrlərə təsadüf
edir. Artıq XIX əsrin sonu,
XX əsrin birinci yarısında bu-
rada musiqi mühitini forma-
laşdıran xanəndə və sazəndələr
yetişmişdi. Onlardan Məşədi
Əsəd, Məşədi Həsən, Məşədi
İsmayıl, Sarı Heydər və İdris
Nağıyevin adları xüsusi qeyd
olunmalıdır. Mənim müəllim-
lərim o zaman bu sənətdəki
ustadlardan Məşədi Həsənin
“Heyratı”, Məşədi İsmayılın
“Qatar” və “Şahnaz”, İdris
Nağıyevin “Şur” muğamları
oxumaları haqqında heyran-
lıqla danışardılar. Onların o
dövrdəki fəaliyyəti bugünkü
gənc musiqiçilər üçün bir mək-
təbdir. Yaxşı haldır ki, dövrü-
müzdə həmin sənətkarların
yaratdıqları irsə dönə-dönə
müraciət olunur.
    – Həmin dövrdə musiqi
məktəbləri olmadığı halda
belə sənət adamları necə
 yetişirdi?
    – Qeyd etdiyim sənət
adamlarının vaxtilə təşkil et-
dikləri ədəbi məclislər həm
yeni nəsil xanəndə və sazən-
dələrin yetişməsinə səbəb
oldu, həm də musiqimizi in-
kişaf etdirdi. Məclis iştirak-
çıları yaşından asılı olmaya-
raq, yeni yaranan şeir, nəsr
nümunələrini bir-birinə oxu-
yur, məsləhətləşir, xanəndə
və sazəndələr oxuduqları yeni
mahnıları, muğamları məclis
iştirakçılarına təqdim edir,

bir-birlərinin tövsiyələrini
dinləyirdilər. Həmin vaxt-
larda məclislərin fəaliyyət
göstərməsi musiqinin in-
kişafına təkan verir. Bir
müddət sonra Eynəli bəy
Sultanovun təşkilatçılığı
ilə Naxçıvanda xalq teatrı

yaradılır, bununla da, incə-
sənətin inkişafı yeni mərhə-
ləyə qədəm qoyur. XIX əsrin
20-ci illərindən başlayaraq
burada dərnəklər təşkil edilir.
Dərnəklərdə müəyyən ixti-
saslar üzrə dərslər keçilir. Bir
çox sənətkarlarımız məhz o
dərnəklərdən bəhrələniblər.
Bundan əlavə, dahi bəstəka-
rımız Üzeyir Hacıbəylinin
Naxçıvanda fəaliyyət göstər-
məsi də burada musiqinin in-
kişafında həlledici rol oyna-
yıb. Böyük sənətkar burada
olduğu müddətdə ətrafına mu-
siqiçilər toplayaraq ilk ifaçı
qrup yaratmağa nail olur. Bir
az öncə qeyd etdiyim dər-
nəklərdən bəhrələnmiş Adil
Kəngərli, Mansur Sultanov,
Əli Şərifov, Məmməd Sulta-
nov, 30-cu illərdə isə bu mu-
siqiçilərin davamçısı kimi
Tapdıq Hüseynov, Yusif Şey-
xov, Səfər Rəcəbov olublar.
    – Bəs Naxçıvanda musiqi
məktəbləri nə vaxtdan fəa-
liyyətə başlayıb?
    – Bu təşəbbüs də məhz
dahi bəstəkarımız Üzeyir
Hacı bəylinin adı ilə bağlıdır.
Belə ki, 1937-ci ildə onun xe-
yir-duası ilə Naxçıvan şəhə-
rində musiqi məktəbi yaradılır.
Məktəbin fəaliyyətə başlaması
inkişafa yeni qapılar açır. Bu-
rada bacarıqlı və istedadlı tar-
zənlər, xanəndələr, bəstəkarlar
yetişir. Onlar sırasında Nəri-
man Məmmədovu, Ramiz Mi-
rişlini, Əkrəm Məmmədlini,
Yaşar Səfərovu, Nazim Qu-
liyevi, Nazim Kazımovu, Hə-
sənağa Qurbanovu, Şəmsəddin
Qasımovu, Zeynalabdin Ba-
bayevi, Əbülfət Babayevi mi-
sal göstərə bilərəm. Düzdür,
artıq həmin sənətkarların bir
çoxu aramızda yoxdur, ancaq
onlar sənət dünyamızda hə-
mişə yaşayacaqlar. Mən bu
sadaladığım sənətkarların içə-
risində, xüsusilə Əkrəm Məm-
mədlinin adını qeyd etmək is-
təyirəm. Çünki Əkrəm müəl-
lim, həqiqətən də, milli mu-
siqimiz üçün çox böyük işlər
görüb. Onun ayrı-ayrı illərdə
müxtəlif nəşriyyatlarda işıq
üzü görmüş “Tar üçün etüdlər”,
“Tar üçün qamma və etüdlər”,
“Azərbaycan muğamları” təd-
ris vəsaitləri təhsil müəssisə-
lərimizdə tədris olunur. 
     – Naxçıvanda həmin illərdə
ürəkaçan məqamlardan biri
də xalq çalğı alətləri orkestri-
nin, daha sonra “Araz” Mahnı
və Rəqs Ansamblının yaradıl-
ması olub. İstərdim həmin
kollektivlərin yaranma tari-
xindən də söhbət açasınız.
    – 1959-cu ilə qədər Nax-
çıvandakı bütün ansambllar

ictimai əsaslar üzrə fəaliyyət
göstəriblər. O vaxt xalq çalğı
alətləri orkestrinə mərhum
Məmməd Cavadov rəhbərlik
edirdi. O həm bəstəkar, həm
də müəllim kimi fəaliyyət gös-
tərirdi. Sonra bu orkestrlə ya-
naşı, müxtəlif ansambllar da
fəaliyyətə başlayıb. Bu musiqi
kollektivlərindən biri də “Araz”
Mahnı və Rəqs Ansamblıdır.
Bu orkestr və ansamblın tər-
kibində Vahid Axundov, Kamil
Abdullayev, Yusif Şeyxov,
Ənvər Hüseynov, Məmməd
Ramazanov, Zərqələm Cava-
dova, Rəfail Səmədov kimi
dəyərli sənətkarlarımız çıxış
ediblər. 
    Naxçıvan musiqisinin ən
önəmli hadisələrindən biri də
ulu öndər Heydər Əliyevin
təşəbbüsü ilə 1975-ci ildə orta
ixtisas musiqi məktəbi, yəni
indiki Naxçıvan Musiqi Kol-
lecinin yaradılması idi. Daha
bir önəmli fakt isə odur ki,
artıq Naxçıvan Dövlət Uni-
versitetində İncəsənət fakül-
təsinin fəaliyyətə başlaması
diyarımızda musiqi mədəniy-
yətinin inkişafına davamlı ma-
raq göstərilməsinin ifadəsidir.
Bu da qürurvericidir ki, muxtar
respublikanın musiqi təhsili
verən bütün məktəblərində
çalışan müəllimlərin böyük
əksəriyyəti musiqi təhsillərini
məhz Naxçıvanda alıblar.
    – Milli musiqimizin bu
günündən də danışaq. Belə
bir deyim var ki, musiqi, mu-
ğamat hər yeniliyi qəbul et-
məz. Bu gün yenilik axtaran
gənc nəslin fəaliyyəti sizi
qane edirmi?
    – Bu gün doğma Naxçıva-
nımızda musiqi mədəniyyəti
öz çiçəklənmə dövrünü yaşa-
yır. Hərtərəfli dövlət qayğısı
hər il Naxçıvan musiqi mə-
dəniyyəti və incəsənətinə yeni-
yeni uğurlar gətirir. Ölkəmizdə
keçirilən müxtəlif festivallar,
muğam müsabiqələri, beynəl-
xalq musiqi yarışmaları sa-
dalananların sübutudur. Həmin
tədbirlərdə naxçıvanlı musi-
qiçilərin, xanəndələrin iştira-
kının təmin olunması diqqət
mərkəzində saxlanılır. Son
illər dövlətimizin bu sahəyə
qayğısı nəticəsində Naxçıva-
nın ən ucqar dağ kəndlərindən
başlayaraq rayon mərkəzləri-
nədək yeni musiqi məktəblə-
rinin, mədəniyyət evlərinin
inşasını, onların müasir maddi -
texniki baza ilə təmin olun-
masını görəndə insanın ürəyi
dağa dönür. Bunun müqabi-
lində gənclərimiz də daim ax-
tarışdadır və yaşlı sənətkarlar
onların etdikləri yenilikləri
həmişə dəstəkləyirlər. Həyata
keçirilən məqsədyönlü təd-
birlər bu gün də doğma Nax-
çıvanımızda bəstəkarlar, xa-
nəndələr, sazəndələr, bir sözlə,
Azərbaycan musiqisini zirvə-
lərə aparan musiqiçilər yetiş-
dirməyə imkan verib. 

Pərviz HaCIlI

    Elm və texnikanın sürətli inkişafı ilə əla-
qədar olaraq müasir dövrdə insanların fiziki,
cəmiyyətin isə sosial sağlamlığının qarşılıqlı
əlaqə problemi daha da aktuallaşıb. 
    Məlumdur ki, insanların fiziki inkişafının
təməli uşaq yaşlarından qoyulur. Onların
kiçik yaşlardan başlayaraq irsindən, həyat
tərzindən, sosial vəziyyətindən və qidalan-
masından asılı olaraq fiziki inkişafı qeyri-
bərabər şəkildə gedir. Pedaqoqlar uşaqların
yaş qrupları haqqında fikirlərini ümumiləş-
dirərək onların fiziki inkişafını məktəbəqədər
(0-6 yaş), məktəb yaşı (6-18 yaş), yetkinlik
(18 yaşdan yuxarı) dövrlərinə bölüblər.
    Məktəbəqədər yaş dövründə uşaqlar ailədə
və məktəbəqədər tərbiyə müəssisələrində
tərbiyə olunurlar. Bu dövrdə uşaqların orqa-
nizmi sürətlə inkişaf edir. Artıq məktəbəqədər
yaş dövrünün sonlarına yaxın qidalanmadan
və həyat tərzindən asılı olaraq normal uşaqlarla
çəkisi normadan artıq olan uşaqların davra-
nışında, hərəki fəallığında xeyli dərəcədə
fərqlər meydana gəlməyə başlayır.
    6-10 yaş məktəblilərin kiçik yaş dövrü
hesab edilir. Bu dövrdə uşaqların zəif olan
orqanizmində bir sıra yeni keyfiyyətlər əmələ
gəlir. Bu yaşda sümükləşmə gedir, əzələlərin
həcmi və qüvvəsi xeyli artır. Məktəbəqədər
yaş dövrünə nisbətən kiçik məktəb yaş döv-
ründə boy inkişafı ləngiməyə başlayır, çəki
isə artır. Uşaqlarda düzgün qidalanmama və
hərəkət azlığı olanda ən çox bu yaş dövründə
artıq çəki əmələ gəlməyə başlayır. Bu cür
uşaqların məktəbdə və ailədə fiziki tərbiyəsi
düzgün qurulmadıqda artıq çəki onların son-
rakı fiziki və zehni inkişafında müəyyən
problemlərin yaranmasına səbəb olur. 
    Bəzən elə uşaqlarla rastlaşırıq ki, onların
çəkisi normadan artıq olur. Artıq çəki, əsasən,
piylənmə hesabına baş verir. Piylənmə piyin
artıq yığılması ilə xarakterizə olunan, digər
sistem və orqanların ciddi ağırlaşmasına
gətirib çıxaran xroniki xəstəlikdir. Bu, uşaqlıq
dövrünün ən çox rast gəlinən qidalanma po-
zuntularının nəticələrindən biridir. 
    Naxçıvan Muxtar Respublikasının tam orta
məktəblərinin 4-8-ci sinifləri arasında aparılan
müşahidələrə əsasən BÇİ (bədən çəkisi indeksi)
düsturu ilə şagirdlərin çəki (kiloqram)-boy
(metr) nisbəti müəyyənləşdirilib. Müşahidələrə
görə məlum olub ki, şəhər orta məktəblərində
yoxlamada iştirak edənlərin, təqribən, 4 faizi
ciddi, 8 faizi orta, 14 faizi yüngül arıq, 46
faizi normal, 18 faizi yüngül kök, 10 faizi isə
piylənmənin müxtəlif dərəcələrinə aiddir.
Kənd orta məktəblərində isə vəziyyət şəhər
orta məktəblərindən bir qədər fərqlidir. Belə
ki, yoxlamada iştirak edənlərin 2 faizi ciddi,
6 faizi orta, 18 faizi yüngül arıq, 58 faizi
normal, 10 faizi yüngül kök, 6 faizi isə piy-
lənmənin müxtəlif dərəcələrinə aiddir.

    Şəhər və kənd tam orta məktəb şagirdləri
arasındakı bu fərq onların sosial vəziyyətindən,
kənddəki şagirdlərin şəhərdəki həmyaşıdlarına
nisbətən təbiətlə daha çox əlaqədə olmasından,
qidalarının şəhər məktəblilərinin qidalanma-
sına nisbətən daha çox təbii olmasından və
hərəkətliliklərindən irəli gəlir. 
    Görkəmli filosof və təbib Əbu Əli ibn
Sina bədən tərbiyəsi və idmana yüksək qiymət
verərək qeyd edirdi ki, sağlamlığı qorumaq
üçün ən başlıca amil fiziki hərəkətlərlə məşğul
olmaqdır. Qida və yuxu sonrakı məsələdir.
Fiziki hərəkətlərlə məşğul olan adam heç
bir müalicəyə ehtiyac hiss etməz.
    Artıq çəkisi olan uşaqlar fiziki hərəkətlərə
və idmana o qədər də maraq göstərmirlər.
Bunun əsas səbəblərindən biri də ondan iba-
rətdir ki, artıq çəkiyə malik olan uşaqlar fiziki
hərəkətləri həmyaşıdları kimi yerinə yetirə
bilmirlər. Normadan artıq çəkinin aradan qal-
dırılması üçün həmin uşaqların üzgüçülüyə
cəlb edilməsi çox effektlidir. Üzgüçülük dö-
zümlülüyün inkişaf etdirilməsi, bədən çəkisinin
normaya salınması, əzələ gücünün və elastik-
liyinin artırılması üçün ən yaxşı idman növ-
lərindən biridir. Suyun qaldırma qüvvəsi bədən
çəkisini 3 dəfə azaldır ki, bu da oynaqlara
düşən təzyiqin bir o qədər azalmasına səbəb
olur. Bundan əlavə, suyun müqavimət qüvvəsi
nəticəsində bədən skeletinin bütün əzələləri
möhkəmlənir. Suyun təzyiqi ən çox onurğa
sütununun düzəlməsinə təsir göstərir. Uşaqların
çəkisinin normallaşdırılmasında digər idman
növləri ilə yanaşı, sürətli yerişin və vaxta
görə qaçışın da böyük əhəmiyyəti var.
    Çəkisi normadan artıq olan uşaqların fiziki
inkişafını normallaşdırmaq üçün onların fiziki
tərbiyə proqramına statik güc tələb edən və
əzələ kütləsinin artmasına səbəb olan hərə-
kətlərin daxil edilməsi məqsədəuyğun deyil.
Bu cür uşaqların mütəhərrik oyunlara cəlb
edilməsi həm asan, həm də çox faydalıdır.
Belə ki, I-IV sinif şagirdləri üçün ümumin-
kişafetdirici hərəkət, cəldlik və sürət üçün
elementlər, yerində və yerindən, hündürlüyə,
uzunluğa tullanma, V-VIII sinif şagirdləri
üçün basketbola, həndbola, futbola hazırlıq,
ümuminkişafetdirici hərəkət, cəldlik, sürət
üçün qaçış, oğlanlar üçün reqbi, qızlar üçün
bədii gimnastika elementlərinin, IX-XI sinif
şagirdləri üçün kross qaçışı, üzgüçülük, gim-
nastikanın daxil edilməsi lazımdır.
    Buraya artıq çəkili uşaqların gün rejiminə
gəzintilərin, müxtəlif oyunların daxil edilməsi
də əlavə olunmalıdır. Onu da yadda saxlamaq
lazımdır ki, uşaqların artıq çəkili olmaması
və sağlam böyüməsi üçün valideynlərlə mək-
təb kollektivinin və pediatr həkimin elmi
əsaslar üzərində qurulmuş birgə işi vacibdir.

Məmmədəli RƏHiMOv 
Naxçıvan Dövlət Universitetinin dosenti

Çəkisi normadan artıq olan uşaqların
fiziki tərbiyəsi necə təşkil edilməlidir

  Hər bir xalqın zəngin musiqi mədəniyyəti onun milli-mənəvi sərvətidir. Tarixə nəzər
salsaq, görərik ki, bəzi xalqlar musiqinin qeyri-adi gücə malik olduğuna və Tanrı tərəfindən
insanlara bir lütf olaraq göndərildiyinə inanıblar. Musiqi dilləri fərqli olan xalqların tək
ortaq dilidir. Bir sözlə, musiqi, həqiqətən də, ruhumuzun qidasıdır. Ümummilli liderimiz
Heydər Əliyevin qeyd etdiyi kimi: “Mahnı, musiqi qədər, incəsənət, mədəniyyət qədər
 insanları bir-birinə heç nə bağlamır. İncəsənətin, mədəniyyətin, xüsusən də mahnının,
musiqinin oynadığı rolu heç bir vasitə oynaya bilməz”.

